
     y Gair 
y Groes 

y Gymraeg 
 

11eg o Hydref 2020 

9:45  Mawl y Bore a’r cyfarfod blynyddol 

11:00yb Gwasanaeth Unedig ar-lein 
Ewch i’n gwefan a dewiswch Eglwys Fair ar-lein 

5:00yh Gwasanaeth Diolchgarwch ar Zoom gyda Julian Smith 

 

www.eglwysfair.cymru  

Croeso i Eglwys y 
Santes Fair! 

Bydd y gwasanaeth nesaf yn yr adeilad ar 
ddydd Sul 25ain o Hydref am 9:45yb. 

Mae ein newyddion diweddaraf ar 
ein gwefan, ac yn y newyddlen yma. 
Os ydych chi am rannu newyddion, 
stori, adnod, cysylltwch â ni! 

Diolchgarwch 

Arglwydd yr holl greadigaeth, 

yr wyt yn rhoi i ni ffrwythau’r ddaear yn eu 
pryd ac yn coroni’r flwyddyn â’th ddaioni: 

cynorthwya ni i dderbyn dy roddion â 
chalonnau diolchgar inni eu defnyddio i’th 
ogoniant, er lles y rhai sydd mewn angen a 
diwallu ein hanghenion beunyddiol; 

trwy Iesu Grist, Bara’r Bywyd, sydd yn fyw ac 
yn teyrnasu gyda thi yn undod yr Ysbryd 
Glân, yn un Duw, yn awr ac am byth. Amen. 

Gweddi Eglwys y Santes Fair 

Arglwydd Iesu,  

addewaist adeiladu dy eglwys. 

Felly, os gweli di fod yn dda, 
adeilada dy eglwys yn ein plith. 

Cymorth ni i ddyfnhau ein 
perthynas â thi, a chynydda’r nifer 
o Gristnogion newydd sy’n addoli 
yma trwy gydol y flwyddyn, er 
mwyn dy anrhydedd yn y plwyf 
hwn.  Amen. 

Newyddion Teuluôr Eglwys 

Gwasanaeth nesaf a chyfarfod blynyddol 
Cynhelir y gwasanaeth nesaf yn yr adeilad ar ddydd Sul 25ain o 
Hydref am 9:45yb.  

Cyfrannu 
Cofiwch fod cyfle i chi gyfrannu’n ariannol at yr eglwys trwy ein 
gwefan – eglwysfair.cymru  

Diolchgarwch 
Ymunwch â ni heno i ddathlu’r cynhaeaf gyda gwasanaeth ar-lein 
arbennig yng nghwmni Parch. Julian Smith ar Zoom am 5:00yh 
nos Sul 11eg o Hydref. 

Gwasanaethau ar y We 
Cynhelir gwasanaeth unedig ar-lein bob bore dydd Sul am 
11:00yb. Os ydych chi, neu’ch ffrind, am dderbyn copi o’r 
gwasanaeth ar DVD neu CD am ddim, rhowch wybod i ni. 

Hefyd am 5yh bob nos Sul drwy raglen Zoom. Bydd angen rhif y 
cyfarfod – sef 964 3320 1895 – a’r cyfrinair, sef 1588. Gallwch 
ymuno drwy ffôn hefyd: Ffoniwch - 0203 051 2874 ac wedyn 
rhowch rhif y cyfarfod, wedyn yr allwedd #, wedyn 1588 wedyn # 
eto. 

 

Yn Eglwys y Santes Fair... 

rydym yn creu cymuned sy’n ŎŀǊǳΩƴ 

cymdeithas er mwyn cyflwyno Crist. 

Gweinidog: Parch. Mark Ansell, Fenton, Maes y Frenhines, Aberystwyth, SY23 2HL.  

01970 617184  eglwysfair@gmail.com   (Diwrnod bant arferol: Dydd Gwener) 

http://stmikes.org.uk/eglwysfair


Deuteronomium 8. 7 - 18  

Gwobr Doethineb 
7oherwydd y mae'r ARGLWYDD eich Duw yn dod â 
chwi i wlad dda, gwlad ac ynddi ffrydiau dŵr, 
ffynhonnau, a chronfeydd yn tarddu yn y 
dyffrynnoedd ac ar y mynyddoedd; 8gwlad lle mae 
gwenith a haidd, gwinwydd, ffigys a phomgranadau, 
olewydd a mêl; 9gwlad lle cewch fwyta heb brinder, a 
lle ni bydd arnoch angen am ddim; gwlad y mae ei 
cherrig yn haearn a lle y byddwch yn cloddio copr o'i 
mynyddoedd. 10Wedi ichwi fwyta a chael digon, 
byddwch yn bendithio'r ARGLWYDD eich Duw am y 
wlad dda y mae'n ei rhoi ichwi. 

Peidio ag Anghofio Duw 
11Gofalwch na fyddwch yn anghofio'r ARGLWYDD 
eich Duw nac yn gwrthod cadw ei orchmynion, ei 
gyfreithiau a'i ddeddfau, yr wyf yn eu gorchymyn 
ichwi heddiw. 12Pan fyddwch wedi bwyta a chael 
digon, ac adeiladu tai braf i fyw ynddynt, 13a phan 
fydd eich gwartheg a'ch defaid yn cynyddu, a digon o 
arian ac aur gennych, a'ch holl eiddo yn cynyddu, 
14yna peidiwch ag ymffrostio ac anghofio'r 
ARGLWYDD eich Duw, a ddaeth â chwi allan o wlad yr 
Aifft, o dŷ caethiwed. 15Ef oedd yn eich arwain trwy'r 
anialwch mawr a dychrynllyd, lle'r oedd seirff 
gwenwynig a sgorpionau, a thrwy dir sych heb ddim 
dŵr, lle y gwnaeth i ddŵr darddu allan i chwi o'r graig 
galed. 16Porthodd chwi hefyd yn yr anialwch â 
manna, nad oedd eich hynafiaid yn gwybod beth 
oedd, a hynny er mwyn eich darostwng a'ch profi, fel 
y byddai'n dda arnoch yn y diwedd. 17Os dywedwch, 
“Ein nerth ein hunain a chryfder ein dwylo a ddaeth 
â'r cyfoeth hwn inni”, 18yna cofiwch yr ARGLWYDD 
eich Duw, oherwydd ef sy'n rhoi nerth ichwi i ennill 
cyfoeth, er mwyn cadarnhau'r cyfamod a dyngodd 
i'ch hynafiaid, fel y mae heddiw. 

Salm 65  
1Mawl sy'n ddyledus i ti, O Dduw, yn Seion; 
2ac i ti, sy'n gwrando gweddi, y telir adduned. 
3Atat ti y daw pob un â'i gyffes o bechod: “Y mae 
ein troseddau'n drech na ni, ond yr wyt ti'n eu 
maddau.” 
4Gwyn ei fyd y sawl a ddewisi ac a ddygi'n agos, 
iddo gael preswylio yn dy gynteddau; 

digoner ninnau â daioni dy dŷ, dy deml sanctaidd. 
5Mewn gweithredoedd ofnadwy yr atebi ni â 
buddugoliaeth, O Dduw ein hiachawdwriaeth; 

ynot yr ymddiried holl gyrion y ddaear a 
phellafoedd y môr; 
6gosodi'r mynyddoedd yn eu lle â'th nerth, yr wyt 
wedi dy wregysu â chryfder; 
7yr wyt yn tawelu rhu'r moroedd, rhu eu tonnau, a 
therfysg pobloedd. 
8Y mae trigolion cyrion y byd yn ofni dy arwyddion; 
gwnei i diroedd bore a hwyr lawenhau. 
9Rwyt yn gofalu am y ddaear ac yn ei dyfrhau, 
gwnaethost hi'n doreithiog iawn; y mae afon Duw'n 
llawn o ddŵr; darperaist iddynt ŷd. Fel hyn yr wyt 
yn trefnu ar ei chyfer: 
10dyfrhau ei rhychau, gwastatáu ei chefnau, ei 
mwydo â chawodydd a bendithio'i chnwd. 
11Yr wyt yn coroni'r flwyddyn â'th ddaioni, ac y mae 
dy lwybrau'n diferu gan fraster.  
12Y mae porfeydd yr anialdir yn diferu, a'r bryniau 
wedi eu gwregysu â llawenydd; 
13y mae'r dolydd wedi eu gwisgo â defaid, a'r 
dyffrynnoedd wedi eu gorchuddio ag ŷd. 

Y maent yn bloeddio ac yn gorfoleddu. 

Luc 12: 16 - 30  

16Ac adroddodd ddameg wrthynt: “Yr oedd tir rhyw ŵr 
cyfoethog wedi dwyn cnwd da. 17A dechreuodd feddwl a 
dweud wrtho'i hun, ‘Beth a wnaf fi, oherwydd nid oes 
gennyf unman i gasglu fy nghnydau iddo?’ 18Ac meddai, 
‘Dyma beth a wnaf fi: tynnaf f'ysguboriau i lawr ac adeiladu 
rhai mwy, a chasglaf yno fy holl ŷd a'm heiddo. 19Yna 
dywedaf wrthyf fy hun, “Ddyn, y mae gennyt stôr o lawer o 
bethau ar gyfer blynyddoedd lawer; gorffwys, bwyta, yf, 
bydd lawen.” ’ 20Ond meddai Duw wrtho, ‘Yr ynfytyn, heno 
y mynnir dy einioes yn ôl gennyt, a phwy gaiff y pethau a 
baratoaist?’ 21Felly y bydd hi ar y rhai sy'n casglu trysor 
iddynt eu hunain a heb fod yn gyfoethog gerbron Duw.” 

Gofal a Phryder 
22Meddai wrth ei ddisgyblion, “Am hynny rwy'n dweud 
wrthych, peidiwch â phryderu am eich bywyd nac am eich 
corff, beth i'w fwyta na beth i'w wisgo. 23Oherwydd y mae 
mwy i fywyd rhywun na bwyd, a mwy i'w gorff na dillad. 
24Ystyriwch y brain: nid ydynt yn hau nac yn medi, nid oes 
ganddynt ystordy nac ysgubor, ac eto y mae Duw yn eu 
bwydo. Gymaint mwy gwerthfawr ydych chwi na'r adar! 
25A ph'run ohonoch a all ychwanegu munud at ei oes trwy 
bryderu? 26Felly os yw hyd yn oed y peth lleiaf y tu hwnt 
i'ch gallu, pam yr ydych yn pryderu am y gweddill? 
27Ystyriwch y lili, pa fodd y maent yn tyfu: nid ydynt yn 
llafurio nac yn nyddu; ond rwy'n dweud wrthych, nid oedd 
gan hyd yn oed Solomon yn ei holl ogoniant wisg i'w 
chymharu ag un o'r rhain. 28Os yw Duw yn dilladu felly y 
glaswellt, sydd heddiw yn y meysydd ac yfory yn cael ei 
daflu i'r ffwrn, gymaint mwy y dillada chwi, chwi o ychydig 
ffydd! 29A chwithau, peidiwch â rhoi eich bryd ar beth i'w 
fwyta a beth i'w yfed, a pheidiwch â byw mewn pryder; 
30oherwydd dyna'r holl bethau y mae cenhedloedd y byd 
yn eu ceisio, ond y mae gennych chwi Dad sy'n gwybod fod 
arnoch eu hangen. 

 


